
O R D E R 

 

  Kum 2021 Krismas hunpui hmang tura mipui rilru a insingsak mek 
lai leh Kumthar, 2022 hlim leh lawm taka hman tuma chhungtinte kan 
inpuahchah laiin, Covid-19 hri chuan Khawzawl District chhungah pun lam a la 
pan mek zel a.  
 
  Ni 16.12.2021 a Khawzawl District chhunga Covid-19 hri kai dan 
dinhmun chu mi za test apiangin mi 21.98(%) chu an positive zel rih a ni. Indian 
Council of Medical Research (ICMR) chuan mi za zela 5(%) aia tlem positive an nih 
hian a him niin a ngai a. Chuvangin 21.98(%) a kan awm mek avang hian 
dinhmun tha lo takah kan ding mek tih kan hre thei awm e. 
 
  Hetiang dinhmuna kan din mek avang hian Central Team pawhin Ni 
16.12.2021 hian Khawzawl Town-ah min rawn kal chilhin, a hmunah kan 
dinhmun min rawn enfiah pui hial a. Central Team hian tun dinhmunah 
Khawzawl Town chu India ram pumah za zela hisapin hrikai tam ber record nei 
mek kan ni, tih min rawn hrilh bawk a ni. 
 
  Heng a chunga chhan hrang hrang tarlante avang hian Khawzawl 
District Disaster Management Authority (DDMA) Extended Meeting chu 
16.12.2021 ah DC’s Conference Hall, Khawzawl ah neih a ni a. DDMA Member te 
leh Khawzawl Town chhunga VLTF Chairman te chuan Covid-19 in Khawzawl 
Town a luhchilh dan leh Krismas leh Kumthar hunpui hmabak mek kan nih 
avanga fimkhur taka hmalak dan tur te zau taka sawiho a ni a. He Extended 
Meeting hian DDMA thuchhuah lo siam tawhte chu tawk lo a ti a; Order thar siam 
ngei tulin a hria a. 
 
  Chuvangin, Kumthar 2022 dinhmun chhe taka kan hman lohna turin 
kei C.C. Lalchhuangkima, Deputy Commissioner leh Chairman, District 
Disaster Management Authority  ni bawk hian Disaster Management Act, 2002 
Section 30 (xiii) leh (xix) in thuneihna min pek angin a hnuaia mi te hi vawiin 
17.12.2021 atanga thu leh awm hma chuan Khawzawl Town chhunga hman 
nghal turin Order ka chhuah e – 
 

1. Krismas 2021 leh Kumthar 2022 lawm nan ruai theh khap tlat a ni. 
 

2. Kohhran Inkhawm chhunah chauh phal a ni a; zanah phal a ni lo. 
Inkhawmna hmunah ei leh in eng chi mah siam phal a ni lo. 



3. Covid-19 hri inkaidarh theihna tur chi puipunna eng chi pawh khawi 
hmunah mah huaihawt phal a ni lo. Hei hian lengkhawm zai te, Home 
Crusade te, Concert te, park a len chhuah te a huam a ni. 
 

4. VLTF ten anmahni huam chhungah hei aia khauha hma an lak duh chuan 
ruahmanna an siam thei ang. 

 
  He thupek zawm lote chu Disaster Management Act, 2005 Section 51 
atanga 60 leh The Mizoram (Containment & Prevention of the Spread of Covid-19) 
Act, 2020 leh IPC Section 188 hmangin hrem theih an ni. 
 
 
 
 
          Sd/- C.C. LALCHHUANGKIMA  
              Deputy Commissioner 
                & 
          Chairman 
          District Disaster Management Authority 
                           Khawzawl District, Khawzawl  

Copy to : 
 

1. PS to Hon’ble Dy. Chief Minister, Mizoram. 
2. PPS to Chief Secretary, Govt. of Mizoram. 
3. PA to Secretary to the Govt. of Mizoram, Home Department. 
4. PA to Secretary to the Govt. of Mizoram, DM&R Department. 
5. Superintendent of Police, Khawzawl District. 
6. All Chairman, VLTF, Khawzawl Town. 
7. Medical Officer, District Hospital, Khawzawl. 
8. All Zonal Officers on Covid-19, Khawzawl District. 
9. DIPRO, Champhai District. 

10. All Church Leaders within Khawzawl Town. 
11. Editor, SiAr & Khawzawl Times. 
12. Website Manager, DC’s Office for uploading in the Office Website. 
13. Relevant file. 

 
 

        Deputy Commissioner 
                & 
          Chairman 
          District Disaster Management Authority 
                           Khawzawl District, Khawzawl 


